
ПРЕДЛАГАЧ:                                 МИНИСТЕРСТВО ЗА ЕКОНОМИЈА

ПРЕДЛОГ

НА ЗАКОН ЗА ИЗМЕНУВАЊЕ НА

ЗАКОНОТ ЗА МЕТРОЛОГИЈАТА

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот  за метрологијата  („Службен весник на Република Македонија број“55/02, 84/07, 120/09, 236/11, 6/12, 164/13 , 41/14,192/15 и 53/16) се уредува метролошкиот систем во Република Северна Македонија; надлежноста на Бирото за метрологија; законските мерни единици; еталоните; референтните материјали; прометот и употребата на мерилата; оцената на сообразноста на типот на мерилата; оцена на сообразноста на мерилата и  суштествените барања; верификација на мерилата; важноста на ознаките и сертификатите за сообразност на типот на мерилата и ознаките и жиговите, односно сертификатите за верификација на мерилата од странско потекло; метролошкиот надзор над количините и ознаките на количините на пакуваните производи; надзорот над примената на овој закон и други прашања од значење за метролошкиот систем заради обезбедување мерно единство во Републиката и со светот. 
Со Предлог законот за изменување на Законот за метрологијата, се врши усогласување на одредбите во кои се пропишани прекршочни санкции со истите пропишани  од Законот за прекршоците  („Службен весник на Република Северна Македонија“ бр.96/2019).

II. ЦЕЛИ, НАЧЕЛА И ОСНОВНИ РЕШЕНИЈА  НА ПРЕДЛОГОТ НА ЗАКОН

Предложените измени на Законот  за метрологијата се направени во  согласност со  член 192 став 1 од Законот за прекршоците („Службен весник на Република Северна Македонија“ бр.96/2019). Усогласувањето на одредбите од законот за метрологијата во кои се пропишани прекршочни санкции, со истите пропишани  од Законот за прекршоците  ќе овозможи намалување на висината на глобите преку утврдување на соодветни рамки на износот на глобите за сторен  прекршок, во зависност од тоа дали станува збор за микро, мал, среден или голем трговец.
Законот чие донесување се предлага се заснова на истите начела на кои се заснова и  основниот текст на законот.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог законот нема финансиски последици врз буџетот и другите јавни финансиски средства. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлог Законот за изменување на Законот за метрологијата не е потребно обезбедување на финансиски средства  ниту пак спроведување повлекува материјални обврски  за одделните  субјекти. 

              ПРЕДЛОГ ЗАКОН ЗА ИЗМЕНУВАЊЕ НА ЗАКОНОТ ЗА МЕТРОЛОГИЈАТА

Член 1

Во Законот за метрологијата („Службен весник на Република Македонија“ бр.55/02, 84/07, 120/09, 136/11, 6/12, 164/13, 41/14, 192/15, 53/16 и 64/18), членот 45  се менува и гласи :

“Глоба во износ од 50 до 1.000 евра во денарска противвредност ќе му се изрече за прекршок на правното лице, кое е микро трговец, ако:

1) употребува мерни единици кои не се пропишани со овој закон, односно со прописите 
издадени врз основа на овој закон (член 10 став 3);
2) пушти во промет или во употреба мерила од членот 3 став 1 на овој закон, а кои не ги 
исполнуваат барањата на овој закон и прописите донесени врз основа на овој закон и 
други закони за оцена на сообразноста на типот на мерилата и за верификација на 
мерилата (член 17);
3) видливо не ја означи несообразноста за пуштање во промет или ставање во употреба 
на мерилата што се покажуваат на трговски саеми, изложби, јавни презентации и 
слични манифестации (член 17а, став 2);
4) не ја чува техничката документација за мерилото во период од десет години од 
производството и не ја стави на располагање на Бирото (член 17б, став 3);
5) ограничи употреба на мерила (член 18 став 2);
6) на мерилото покрај ознаката за сообразност – СЕ ознака и дополнителната 
метролошка ознака стави и друга ознака со која се намалува видливоста и 
читливоста на ознаката за сообразност и на дополнителната метролошка ознака 
(член 20в, став 1);
7)  на мерилото става ознаки со кои можат да се доведат во заблуда трети лица за 
значењето и формата на ознаката за сообразност, како и за значењето и формата на 
дополнителната метролошка ознака (член 20в, став 3);
8) не постапува во согласност со член 20в, став 4 од овој закон;
9) не се грижи за првата верификација (член 22);
10) не се грижи за периодичната верификација (член 23);
11) не се грижи за вонредната верификација (член 25 став 3);
12) употребува мерило чии ознаки и жигови односно сертификат за верификација 
престанале да важат (член 29 став 2);
13) употребува мерило кое нема ознаки и жигови, односно сертификат за верификација 
(член 29 став 3);
14) пушти во промет пакувани производи чија количина не е точна, јасно и 
недвосмислено означена и ако нивната права количина не е во рамките на 
дозволените отстапувања од означената количина (член 33 став 2);
15) не го почитува решението за забрана за пуштање во промет на пакувани производи 
(член 36 став 1);
16) не го почитува решението за забрана на употреба на мерни единици кои не се 
пропишани со овој закон, односно со прописи издадени врз основа на овој закон 
(член 43 став 1 алинеја 1)  и
17) не го почитува решението за забрана за пуштање во промет и употреба на мерила од 
членот 3 став 1 од овој закон, а кои не ги исполнуваат барањата на овој закон и 
прописите донесени врз основа на овој закон и други закони за оцена на 
сообразноста на типот на мерилата и за верификација на мерилата (член 43 став 1 
алинеја 2).
Глоба во износ од 100 до 2.000 евра во денарска противвредност ќе му се изрече на правното лице, кое е мал трговец, за прекршок од ставот 1 од овој член.

Глоба во износ од 250 до 6.000 евра во денарска противвредност ќе му се изрече на правното лице, кое е среден трговец за прекршок од ставот 1 од овој член.

Глоба во износ од 500 до 10.000 евра во денарска противвредност ќе му се изрече на правното лице, кое е голем трговец за прекршок од ставот 1 од овој член.

Глоба во износ од 50 до 500 евра во денарска противвредност ќе му се изрече на одговорното лице во правното лице за прекршок од ставот 1 на овој член.
Глоба во износ од 15 до 250 евра во денарска противвредност ќе му се изрече на физичкото лице за прекршок од ставот 1 на овој член. 

За дејствијата од ставот 1 на овој член, покрај глобата на правното лице ќе му се изрече и прекршочна санкција привремена забрана за вршење на дејност во траење од три месеци до две години, а на одговорното лице во правното лице, односно на физичкото лице ќе му се изрече прекршочна санкција, забрана за вршење на дејност или должност во траење од три месеци до една година.

За прекршоците од став 1 на овој член, Државниот пазарен инспектор на сторителот на прекршокот ќе му издаде прекршочен платен налог во согласност со одредбите од Законот за прекршоците и овој закон.

За прекршоците од ставот 1, точки 2), 3), 4), 6), 7), 8), 12), 13) и 16) на овој член, надлежниот суд ќе му изрече на правното лице и посебна прекршочна мерка одземање на мерилата со кои е сторен прекршокот.”
Член 2
Член 46 се брише.
Член 3
Во член 46-а зборовите„45, 45-а и 46” се заменуваат со зборовите„45 и 45-а”.
Член 4

Во членот 46-б во ставот 2 зборовите „1 и 3” се заменуваат со зборовите„1, 2, 3, 4, 5 и 6”.
Член 5
Овој закон влегува во сила осмиот ден од денот на објавувањето во „Службен весник на Република Северна Македонија“.
ОБРАЗЛОЖЕНИЕ НА ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА МЕТРОЛОГИЈАТА 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 
Со членот  1  од овој предлог закон се менува членот 45 од Законот за метрологијата,  со цел уредување на  прекршочните санкции, односно нивно усогласување со  висината на глобите согласно Законот за прекршоците. 

Со членот 2 се брише член 46 бидејќи се однесува на прекршочните санкции за физичко лице кои сега се вклучени во член 45
Со член 3 се брише бројот 46 кој се однесува на член 46 од Законот за метрологијата бидејќи со член 2 од овој закон се брише членот 46.
Со член 4 се корегираат ставовите од член 45 бидејќи се овозможува намалување на висината на глобите преку утврдување на соодветни рамки на износот на глобите за сторен  прекршок во зависност од тоа дали станува збор за микро, мал, среден или голем трговец.
Со членот 5 од предлог законот  се утврдува влегувањето во сила на законот.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со оглед на тоа што со изменувањето и дополнувањето на Законот  за метрологијата се предвидува изменување на веќе постоечки одредби на законот, решенијата содржани во одредбите се меѓусебно поврзани и се однесуваат на истата работа.
III. ПОСЛЕДИЦИ ШТО  ЌЕ  ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

Со предложените измени и дополнувања на Законот ќе се создадат услови за одмерување на висината на глобата да се врши врз основа на критериумите утврдени со Законот за прекршоците. 
ИЗВОД НА ОДРЕДБИ ОД ЗАКОНОТ ЗА МЕТРОЛОГИЈАТА ШТО СЕ МЕНУВААТ:
Член 45

Глоба во износ од 3.000 до 5.000 евра во денарска противвредност надлежниот суд ќе му изрече за прекршок на правното лице, ако:

1) употребува мерни единици кои не се пропишани со овој закон, односно со прописите издадени врз основа на овој закон (член 10 став 3);

2) пушти во промет или во употреба мерила од членот 3 став 1 на овој

закон, а кои не ги исполнуваат барањата на овој закон и прописите

донесени врз основа на овој закон и други закони за оцена на сообразноста на типот на мерилата и за верификација на мерилата (член 17);

3) видливо не ја означи несообразноста за пуштање во промет или ставање во употреба на мерилата што се покажуваат на трговски саеми, изложби, јавни презентации и слични манифестации (член 17а, став 2),

4)  не ја чува техничката документација за мерилото во период од десет години од производството и не ја стави на располагање на Бирото (член 17б, став 3).
5) ограничи употреба на мерила (член 18 став 2);

6) на мерилото покрај ознаката за сообразност – СЕ ознака и дополнителната метролошка ознака стави и друга ознака со која се намалува видливоста и читливоста на ознаката за сообразност и на дополнителната метролошка ознака (член 20в, став 1),

7) на мерилото става ознаки со кои можат да се доведат во заблуда трети лица за значењето и формата на ознаката за сообразност, како и за значењето и формата на дополнителната метролошка ознака (член 20в, став 3),

8) не постапува во согласност со член 20в, став 4 од овој закон.

9) не се грижи за првата верификација (член 22);

10) не се грижи за периодичната верификација (член 23);

11) не се грижи за вонредната верификација (член 25 став 3);

12) употребува мерило чии ознаки и жигови односно сертификат за

верификација престанале да важат (член 29 став 2);

13) употребува мерило кое нема ознаки и жигови, односно сертификат за верификација (член 29 став 3);

14) пушти во промет пакувани производи чија количина не е точна, јасно и недвосмислено означена и ако нивната права количина не е во рамките на дозволените отстапувања од означената количина (член 33 став 2);

15) не го почитува решението за забрана за пуштање во промет на пакувани производи (член 36 став 1);

16) не го почитува решението за забрана на употреба на мерни единици кои не се пропишани со овој закон, односно со прописи издадени врз основа на овој закон (член 43 став 1 алинеја 1) и

17) не го почитува решението за забрана за пуштање во промет и употреба на мерила од членот 3 став 1 од овој закон, а кои не ги исполнуваат барањата на овој закон и прописите донесени врз основа на овој закон и други закони за оцена на сообразноста на типот на мерилата и за верификација на мерилата (член 43 став 1 алинеја 2). 
За прекршоците од ставот 1 на овој член на правното лице, односно трговец поединец, Државниот пазарен инспектор ќе му издаде прекршочен платен налог. 
Глоба во износ од 30% од одмерената глоба за правното лице, односно трговец поединец ќе му се изрече и на одговорното лице во правното лице, односно на одговорното лице во трговец поединец за дејствијата од ставот 1 на овој член. 
За прекршоците од ставот 1 точки 2, 3, 4, 6, 7, 8, 12, 13 и 16 на овој член надлежниот суд ќе му изрече на правното лице, односно трговецот поеднец и посебна прекршочна мерка одземање на мерилата со кои е сторен прекршокот.
Член 46
Глоба во износ од 500 до 1.000 евра во денарска противвредност ќе му се изрече за прекршок на физичкото лице за дејствијата од членот 2 став 1 точки 1, 3, 4, 6, 7, 8, 11, 12, 13, 14, 15 и 16 на овој закон.

Покрај глобата од членот 2 став 1 точки 2, 3, 4, 6, 7, 8, 12, 13 и 16 на овој закон надлежниот суд ќе му изрече на физичкото лице и посебна прекршочна мерка одземање на мерилата со кои е сторен прекршокот.
Член 46-а

За прекршоците од членовите 45, 45-a и 46 на овој закон прекршочна постапка води и прекршочна санкција изрекува надлежниот суд.

Член 46-б

За прекршоците од членот 45 од овој закон пред поднесување на барање за поведување на прекршочна постапка Државниот пазарен испектор ќе поведе постапка за порамнување. Државниот пазарен инспектор на сторителот на прекршокот ќе му издаде прекршочен платен налог заради наплата на глобата предвидена за прекршокот.

По приемот и потпишувањето на прекршочниот платен налог, сторителот на прекршокот е должен да ја плати изречената глоба согласно со членот 45 ставови 1 и 3 од овој закон, во рок од осум дена од приемот на прекршочниот платен налог на сметката означена во платниот налог.

Сторителот на прекршокот кој ќе ја плати глобата во рокот од ставот 2 на овој член, ќе плати половина од изречената глоба, за кое право се поучува во правната поука.

Ако сторителот н на прекршокот не ја плати глобата во рокот од ставот 2 на овој член, Државниот пазарен инспектор поднесува барање за поведување на прекршочна постапка до надлежниот суд.

Државните пазарни инспектори се должни да водат евиденција за издадените прекршочни платни налози и за исходот на покренатите постапки.

Во евиденцијата од ставот 5 на овој член се собираат, обработуваат и чуваат следниве податоци име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

Личните податоци од ставот 6 на овој член се чуваат пет години од денот на внесување во евиденцијата.

Формата и содржината на прекршочниот платен налог ги пропишува министерот за економија.

